
Nd. 657. Nefndarálit [191. mál]
Ilm frv. til I. um ráðstafanir til að stuðla að jafnvægi í byggð landsins.

Frá 2. minni hl. fjárhagsnefndar.

Frumvarp þetta snertir eitt af alvarlegustu vandamálum þjóðarinnar, en felur
ekki í sér neinar verulegar ráðstafanir til lausnar þeim.

Ég tel, að bæta þurfi í frumvarpið ákvæðum, sem tryggja einhvern jöfnuð i at-
vinnumöguleikunum. Enn fremur tel ég, að jafna þurfi þann aðstöðumun, sem
skapazt hefur með því, að afgreiðsla ýmissa mála, sem alþjóð varða, svo sem út-
hlutun gjaldeyris, lántökur úr almennum lánasjóðum o. fl., er aðeins fáanleg í
Reykjavík.

Ég flyt því (ásamt öðrum þingmönnum) breytingartillögur við frumvarpið og
freista þess þannig að samræma frumvarpið yfirlýstum tilgangi sínum.

Alþingi, 28. marz 1956.

Karl Guðjónsson.


